
KOMBINATSIYALASHGAN PIROLIZ QURILMASINING ISSIQLIK VA 

MATERIAL BALANSINI TADQIQOT QILISH 

Annotatsiya 

Maqolada qishloq xo‘jaligi va mahalliy organik chiqindilar asosida muqobil 

yoqilg‘ilar olishga mo‘ljallangan kombinatsiyalashgan piroliz qurilmasining 

issiqlik va material balanslari tadqiq qilingan. Tadqiqot doirasida pomidor poyasi 

va boshqa mahalliy biomassa chiqindilarini piroliz usulida termik qayta ishlash 

orqali gazsimon, suyuq va qattiq muqobil yoqilg‘ilar olish imkoniyatlari o‘rganildi. 

Tajribaviy tadqiqotlar davomida 100 kg biomassa xom ashyosi 300-550 °C harorat 

oralig‘ida va 180 minut davomida qayta ishlanib, material balans ko‘rsatkichlari 

aniqlangan. Natijalarga ko‘ra, pomidor poyasi pirolizi jarayonida 35 % pirogaz, 20 

% piroliz suyuqligi va 45 % bioko‘mir hosil bo‘lishi aniqlandi. Shuningdek, 

qarag‘ay daraxti chiqindilarining pirolizi natijasida 30 % pirogaz, 25 % suyuq 

mahsulot va 46 % qattiq qoldiq olinishi aniqlandi. Olingan natijalar biomassa xom 

ashyosining turi va issiqlik-fizik xossalari piroliz mahsulotlari miqdori va tarkibiga 

sezilarli ta’sir ko‘rsatishini tasdiqladi. Tadqiqot natijalari kombinatsiyalashgan 

piroliz qurilmalaridan foydalanish orqali mahalliy biomassadan samarali 

foydalanish, energiya resurslarini tejash hamda ekologik xavfsiz energiya 

ta’minotini tashkil etish imkoniyatlarini ko‘rsatadi. 

Kalit so‘zlar: kombinatsiyalashgan piroliz qurilmasi, biomassa, pirogaz, 

bioko‘mir, piroliz suyuqligi, material balansi, issiqlik balansi, muqobil yoqilg‘i, 

organik chiqindilar, energiya samaradorligi. 

Tabiiy qattiq biomassa xom-ashyosini to‘g‘ridan-to‘g‘ri yoqish va uni 

yoqilg‘i sifatida energetik qurilmalarda qo‘llash bir qator muammolar bilan bog‘liq. 

Avvalo, biomassaning energetik samaradorligi nisbatan past bo‘lib, uning 

tarkibidagi namlik va notekis strukturasi yonish jarayonining barqarorligini 

pasaytirib, chala yonish mahsulotlarini ko‘paytiradi. Bundan tashqari, biomassani 

bevosita yoqish jarayonida atmosfera havosiga zararli gazlar va qattiq zarrachalar 

ajralib chiqishi ekologik muammolarni keltirib chiqaradi. Dunyo miqyosida olib 

borilgan ilmiy tadqiqotlar shuni ko‘rsatadiki, biomassani termokimyoviy usulda 

qayta ishlash, jumladan, piroliz usuli orqali suyuq va gazsimon hamda qattiq 

yoqilg‘ilar olish samarali texnologik yechimlardan biri hisoblanadi. Ushbu usulda 

biomassa xom ashyosi yuqori harorat ta’sirida kislorodsiz muhitda termokimyoviy 

parchalanib, suyuq yoqilg‘i, gazsimon mahsulotlar va qattiq uglerodli qoldiq hosil 

qiladi. Olingan suyuq va gazsimon yoqilg‘ilar energetik jihatdan samarali bo‘lib, 

transport qilish, saqlash va foydalanish nuqtai nazaridan qulay hisoblanadi [1-4]. 

So‘nggi yillarda kombinatsiyalashgan piroliz qurilmalaridan foydalanish va 

ular asosida muqobil yoqilg‘ilar ishlab chiqarish jarayonijadal rivojlanmoqda. 

Piroliz jarayonida hosil bo‘lgan gaz va suyuq hamda qattiq mahsulotlardan issiqlik 

energiyasi ishlab chiqarishda, shuningdek suv-ko‘mir muqobil yoqilg‘isini 

tayyorlash jarayonida ham foydalanish imkoniyati mavjud. Natijada biomassa 

resurslaridan samarali foydalanish, energiya ishlab chiqarish samaradorligini 

oshirish hamda ekologik ta’sirni kamaytirish imkoniyati yaratiladi [5]. 

Tadqiqot ishi doirasida olib borilgan tadqiqotlarda issiqxonalarning tejamkor 

isitish usulari hamda energiya yеtib bormagan hududlarda muqobil energiya, 

muqobil yoqilg‘i olish usullari keng miqyosda o‘rganilgan. Piroliz qurilmasida 

issiqxonalarning isitish tizimi uchun biomassa va turli mahalliy organik 

chiqindilardan muqobil yoqilg‘i olish jarayonlari tadqiqot qilingan.  

Tadqiqotchilar tomonidan yaratilgan kombinatsiyalashgan piroliz-biogaz 

qurilmasida esa sutkasiga 600 kg gacha biomassa (mol go‘ngi, o‘simlik chiqindilari, 

va h.k.) ni qayta ishlash orqali, 100-120 m3 pirogaz yoqilg‘isini olish imkonini 

bergan [6]. 

Olib borilgan tahlil va tadqiqotlardan so‘ng istemolchilarni uzluksiz muqobil 

energiya bilan ta’minlash hamda an’anaviy yoqilg‘i resurslarini tejash maqsadida 

qishloq xo‘jaligi mahalliy chiqindilari (o‘simlik chiqindilari, somon, g‘ozapoya, 

yog‘och chiqindilari, parranda, ot, shoxli mol ekskrementi va h.k) biomassasini 

termik usulda qayta ishlash hamda gazsimon, suyuq va qattiq muqobil yoqilg‘ilar 

olishga mo‘ljallangan kombinatsiyalashgan piroliz-biogaz qurilmasining prinsipial 

sxemasi ishlab chiqildi va issiqlik-texnik hamda texnologik parametrlari asoslandi. 

Kombinatsiyalashgan piroliz qurilmasida o‘tkazilgan tajribaviy sinov 

natijasida pomidor poyasi chiqindilari piroliz usulida termik qayta ishlandi va 

olingan tadqiqot natijalari 1-jadvalga kiritildi. 

1.-jadval.  

Biomassa pirolizining tajriba tadqiqot natijalari. 

T/r 
Parametr Belgilanishi 

O‘lchov 
birligi 

Miqdori 

1. Yuklangan xom ashyo 

massasi 

myuk 
kg 100 

2. Xom ashyo granulometrik 

o‘lchami 

d 
mm 5-10 mm 

3. Harorat rejimi t ℃ 300-550 

4. Ishchi bosim P atm 1,0 

5. Piroliz jarayoni 

davomiyligi 

τ 
minut 180  

6. Piroliz mahsulotlari: 

- pirogaz  

- piroliz suyuqligi 

- bioko‘mir 

% 

% 

% 

35 

20 

45 

7. Pirogazning yonish issiqligi MJ/m3 18-20 

 

Kombinatsiyalashgan piroliz qurilmasida material balansi bo‘yicha olib 

borilgan tajribaviy tadqiqotlar shuni ko‘rsatdiki pomidor poyasi pirolizi natijasida 

yuklangan xom ashyoga nisbatan 35 % pirogaz, 20 % suyuq va 45 % qattiq muqobil 

yoqilg‘ilar olish mumkin. Mahaliy qarag‘ay daraxti chiqindilarining pirolizi 

natijasida esa 30 % pirogaz, 25 % suyuq hamda 46 % qattiq muqobil yoqilg‘ilar 

olindi. Olingan muqobil yoqilg‘ilarning iqdori bomassa xom shyosining turiga, 

issiqlik-fizik xossalariga bevosita bog ‘liq hisoblanadi. 

